
Mubizu araway ni Auran

kitaen babaw kawas

ima ka paxazengaday pai yamin?

aiam a taubezebet ka pauzah diasay?

ima ka pakasezawar axung dalum?

ima ka paxuhahela risilaw di tubabaw a binayu

paka nahadaen mangayah a semesem ka mahapet nima?
tubabaw a binayu ka deedexe yamin

aumu yamim meseket di masezaw a bayu
tuxubexubexki rubuadamer :

ahuan a ayam maturay di pinarisan dadaxe

dahu a aingaingar ka mareket lia

hada dahu a kakanen aidi raxung iu binayu

kuang a kariteket nayamin

inikangesenen lai yamin

niam a lamaka pakaay taureten a medexe

hada mabinibini a alaw kuzung kaidi masezaw raxung
mangayah a sememer ka maket iu luxut a makahatahatan daxe
tubabaw a binayu ka hada mahabahar ayan u sakadagi
yaw hada binayu alim iu saysay madu

mara haisan iu rumara ka ini muruput

muhaus xapex ka ini murupet

mukumux kuzung iu alaw ka in1 muruput

yaw nahada ini musixang ayan maturay a genegen
apuapuan pauzahdi arux matadi dapidapien barebaret tubabaw tubabaw
binayu a nguzingut

anu mutaraw luxut iu muriax rangarang

pasaken di mangayah binayu a zaxit

mupatus a kinudis ka aidi niam a hinis

pinasubin kabazaay abababaw a hinis

hapet deket abababaw a zinakay pedesax a daran
matu sasumadan musumat marik a tatudu ita dadua



pakasibat rakehan ali zinakay abababaw a daran
kiikita babaw kawas a bintun

sungusungi abababaw a sabaxa ka ini muruput
di kahuy kahuy tumala rahutlalay a musingax
ini musixang a maturay araway iu mubizu
haiki babaw kawas a risilaw bulung ki naki a hinis
mahabahar di mamgayah babawkawas
tubabaw di ayam a xumak

riak paxusaw lingu aku

meseket di masezaw bayu dalum

yaku sumaden a hinis ka autian abababaw
mududu disiw a pasukuan yaku

pasaken di babaw kawas iu awas zukuzuk
biibizu abababaw a sabaxa layaku

kaxu rakirakihan ali ali

maturay riariak ayan a musingax

disiw ka apuapuan a mududu

pinasubin a rutudaw kaxu ilas a ilas kawas a kawas
marumay nisiw a gagam

matadi babaw kawas talawas daurik

hauha abababaw ka magizem nisiw
kangesengeseng maraxiw nisiw

pasaken di masezaw a dalum bayu

paraxung dalum musinaw nisiw

kuang kizengat nisiw

kiikita tubabaw binayu a mangayah

hada abababaw a rarapun dadua

auran a rakihan ali

kuang mangesen iu kizengat lia

taureten a ayam

mahatahatan tirutut nisiw

taureten a binayu lingu

masezaw a raxung dalum

nisiw a lingu hinis haka tuxubux lia

auran a rakihan ali

mata di dakan muzakay




mahatahatan maturay

yamim a mabezebex ka mata di babaw kawas

matadi awas awas raxuraxung ki apuapuan

apuapuan ka barebaret xanisay a daxe daxe iu binayu a ngadus
pasaken di binayu a reten

matu yamim a taureten

binayu zaxit ka riariak a lama

tarutudaw araway a misingax kaxu dali dali kawas kawas

puli auran ka niam a hauriariak a palalengan

